讀冊的好滋味

自我細漢佇咧塗跤爬，彼時陣我毋識半項嘛無曉讀冊，阮阿母就會唸故事冊乎我聽，毋過阿母講一個故事，我攏聽不夠氣，卡大漢以後，我就把老師教的ㄅㄆㄇㄈ提出來仔唸，雖然讀得足慢、足辛苦，卻是乎我感覺著讀書的滋味和滿足，嘛養成我愛讀冊的好慣習。

有真濟人若聽著讀冊，一粒頭著兩粒大，嘛親像食藥仔做苦工遐呢仔艱苦；我毋驚怕艱苦，嘛毋驚麻煩，我足愛讀冊，阿爸定定跟我講：「食到老、學到老，學然後知不足。」就是咧鼓勵人無論大大細細攏愛認真學習 、毋通貧惰；阿嬤嘛定定給我講：「賺錢無師傅，打拼就有；阿哪讀冊免功夫啦，認真就有。」這著是乎我毋驚讀冊艱苦、愛讀冊的原因。

會記得國校二年級的時陣，阮學校舉辦一個『說故事比賽』的活動，因為我足愛讀故事冊，同學就選我代表全班出去比賽，結果得到全學年第一名呢！這聲乎我擱卡愛讀冊，原來讀冊毋干那ㄟ乎我增加知識娘仔，擱會乎我得到好名聲，莫怪古早人嘛講：「書中自有顏如玉，書中自有黃金屋。」實在是足有道理的呢！

每一擺，阮歸家伙仔若去冊局看冊，阮阿爸和阿兄攏是看一些歷史人物的冊，阿爸甘仔是那一本三國演義，定定乎他看擱看、講擱講；阮阿母除了新仔流行雜誌，她翻來翻去上愛讀西廂記的精采感動人，紅樓夢內面那仔黛玉的淒美的詩句；我看因那些冊，逐本攏遐呢仔厚，內面的字是密密密，麥講看幾擺，就是甘哪看一擺，嘛愛用足濟時間來看；我心內咧想：「輸人毋輸陣，輸陣就歹看面。」阿母嘛定定講：毋怕慢，只怕站。慢慢仔….智勇雙全的諸葛孔明，救苦救難的觀世音菩薩，傳奇的八仙過海，會曉七十二變的孫悟空，擱有我上愛看的二十四孝，冊內面的人物甘偌一厝電影佇我的目目周前、頭殼內咧搬演，真正有夠趣味啦！

我誠幸福，出世佇一個愛讀冊的家庭，有閒的時陣阮阿母擱也去圖書館做義工，她講她上愛聽 eq \o\ac(□,子)仔讀冊的聲，佮遐種看到入迷古錐的形，您逐家看我是不是水擱古錐？我愛讀冊著親像咧食三餐同款，毋管是小說、中外歷史人物的傳奇故事，抑是咧介紹大自然的冊，攏乎我卡看嘛看無羨，愛讀冊會乎我增加課本以外的知識，嘛乎我學著真濟做人做事的道理呢！
